
Annotatsiya: Samarqand viloyatining doimiy aholisi soni 2025-yil 1-yanvar holatiga ko‘ra 4 297,5 ming kishini tashkil etib, 
yil boshidan 89,0 ming kishiga yoki 2,1 foizga oshgan. Shundan 1 570,6 ming kishi (36,5 %) shahar, 2 726,9 ming kishi 
(63,5 %) esa qishloq aholisi hisoblanadi. Viloyat aholisi ichimlik suvi bilan ta’minlanganlik darajasi 73,9 foizga yetgan. 
Ichimlik suvi bilan ta’minlash bilan bir qatorda chorvachilik, o‘simlikchilik va, xususan, uzumchilik tarmoqlarini ham suv 
bilan ta’minlash zarurati mavjud.

Mazkur ilmiy ishda Samarqand viloyati va uning tumanlarida 2022–2023 - yillar davomida tokzorlar maydoni, uzum 
hosildorligi, yalpi hosil hajmi, daromad, xarajatlar, foyda, rentabellik darajasi bo‘yicha tahlillar keltirilgan. Shuningdek, lalmi 
yerlarda gidrogel moddasi qo‘llanilishining samaradorligi, xulosa va takliflar asosida iqtisodiy tahlillar berilgan. Tadqiqotda 
istiqbolda uzumchilikda suvdan tejamkorlik bilan foydalanish orqali iqtisodiy samaradorlikka erishish imkoniyatlari ko‘rib 
chiqilgan.

Kalit soʻzlar: tok, tokzor, uzum, rentabellik darajasi, gidrogel.

Abstract: As of January 1, 2025, the permanent population of Samarkand region amounted to 4,297.5 thousand people, 
having increased by 89.0 thousand or 2.1% since the beginning of the year. Of these, 1,570.6 thousand (36.5%) live in 
urban areas, while 2,726.9 thousand (63.5%) reside in rural areas. The level of access to drinking water in the region 
has reached 73.9%. Alongside the provision of drinking water, there is also a growing need to ensure water supply for 
livestock, crop production, and especially viticulture.

This scientific work presents an analysis of Samarkand region and its districts during 2022–2023 - based on vineyard area, 
grape yield, gross harvest volume, income, expenses, profit, and profitability level. The paper also provides economic 
assessments, conclusions, and recommendations regarding the effectiveness of using hydrogel on rainfed lands. The 
study explores the prospects for achieving economic efficiency in viticulture through water-saving practices.

Key words: grapevine, vineyard, grapes, profitability level, hydrogel.

Аннотация: По состоянию на 1 января 2025 года постоянное население Самаркандской области составило 4 297,5 
тыс. человек, увеличившись с начала года на 89,0 тыс. человек или на 2,1 %. Из них 1 570,6 тыс. человек (36,5 %) 
проживают в городах, а 2 726,9 тыс. человек (63,5 %) – в сельской местности. Уровень обеспеченности населения 
области питьевой водой достиг 73,9 %. Наряду с обеспечением питьевой водой, сохраняется потребность в 
водоснабжении для таких отраслей, как животноводство, растениеводство и, в частности, виноградарство.

В данной научной работе приведён анализ по Самаркандской области и её районам за 2022–2023 - годы по таким 
показателям, как площадь виноградников, урожайность винограда, объём валового сбора, доход, затраты, прибыль 
и уровень рентабельности. Также представлены экономические расчёты, основанные на выводах и предложениях 
по эффективности применения гидрогеля на богарных землях. В исследовании рассматриваются перспективы 
повышения экономической эффективности за счёт рационального водопользования в виноградарстве.

Ключевые слова: виноград, виноградник, урожай, уровень рентабельности, гидрогель.

K I R I S H
Yer boshqa ishlab chiqarish vositalari kabi insonning xohishi bilan ko‘payib qolmaydi. Chunki yer – tabiat 

mahsuli, yer doimiy va umrbod ishlab chiqarish vositasi bo‘lib hisoblanadi. Iqtisodchilar tuproq unumdorligini: 
tabiiy, sun’iy, iqtisodiy unumdorlikka bo‘lib o‘rganadilar. Uzumning tarkibida 150 dan ortiq biologik faol moddalar 
mavjud. Turlariga qarab, tarkibida 20 foizgacha qand (O‘zbekistonda va dunyoning boshqa hududlarida 
uzumlarning qandlik darajasi 28 foizgacha bo‘lishi laboratoriya sharoitida aniqlanib kelingan va uzumchilik 
darsliklariga kiritilgan. Lekin Navoiy viloyatining Xatirchi tumanidagi “Uchqora” qishlog‘idagi xalq seleksiyasi 
yo‘li bilan tabiiy tanlov asosida yaratilgan “Uchqora uzumi” navi tarkibidagi qand miqdori 33 foizni tashkil qiladi), 
oqsil, yog‘, shuningdek, organik kislotalar, turli darmondorilar mavjud. Uzumning asosiy xususiyati – tarkibida 
kislotalarning ko‘pligi. Ular nafas olish yo‘llarini yengil qitiqlaydi, shu sababli balg‘am ko‘chishini osonlashtiradi 
va yo‘talni yumshatadi. Tarkibida qand ko‘pligi sababli uning sharbati zaiflashgan bemorlarga darmon bo‘ladi. 
Lekin qandli diabet bilan og‘rigan bemorlarga qand miqdori ko‘pligi sababli, ayniqsa Uchqora tabiiy uzumi va 
mayizi navini iste’mol qilish tavsiya etilmaydi. Tuyilgan mayizni, jumladan Uchqora tabiiy navi qora mayizini 
vinoga qo‘shib surtilsa, qorason, turli yara, saraton shishini davolashi aniqlangan. Ushbu tok navdalari o‘z 
davrida Samarqand viloyatining Ishtixon tumani xo‘jaliklariga ham olib kelib ekilgan. Istiqbolda uzumchilikdan 
iqtisodiy samaradorlikka erishishda suvdan tejamkorlik bilan foydalanishning imkoniyatlari ham maqolada 
berilgan.

M A T E R I A L L A R  V A  M E T O D L A R
Samarqand viloyatining jami yer maydoni 16 million 677 ming 301 gektarni tashkil etadi, shundan Ishtixon 

tumanida 215 ming 973 gektardir. Viloyat umumiy yer maydonining 1,3 foizini tashkil etmoqda. Shu jumladan, 
viloyatdagi ekin maydonlari 435 ming 757 gektarni tashkil etsa, shundan 253 ming 705 gektar sug‘oriladigan 
yerlar, 182 ming 42 gektari lalmi yerlardir. Ilmiy maqolani tayyorlashda dialektik, statistik guruhlash, monografik, 
tahlil qilish, taqqoslash, hosil–mantiq (konstruktiv) va boshqa usullardan foydalanildi.

T A H L I L  V A  N A T I J A L A R
Samarqand viloyati va ayrim tumanlardagi hosilli tokzorlar maydonlari tahlili quyidagicha yakun topdi: 

Viloyatda 2023-yilda tokzorlar maydoni 43 524 gektarni tashkil etgan bo‘lsa, bu ko‘rsatkich 2014 - yilda hosilli 
tokzorlar maydoni 35 950 gektarga yetdi. O‘rtadagi farq 7 574 gektar bo‘lib, 2014-yilga nisbatan 21,1 foizga 
tokzorlar maydoni ko‘paydi (2013 -yilda 24 395 gektar; 2012 -yilda 24 395 gektar; 2011-yilda 24 360 gektar; 
2010-yilda 15 960 gektar edi). Shundan eng ko‘p tokzorlar maydoni Urgut tumanida bo‘lib, 2023 - yilda 8 417 
gektarni tashkil qildi, bu ko‘rsatkich 2014 - yilda 6 390 gektar bo‘lgan edi. O‘rtadagi farq 2 027 gektarni yoki 31,7 
foizga 2023 - yilda tokzorlar maydoni tumanda ko‘paydi (2013 -yilda 4 908 gektar; 2011 -yilda ham 4 908 gektar; 
2010 -yilda 8 100 gektarni tashkil qilgan). Ikkinchi o‘rinda 2013 -yilda tokzorlar maydoni Payariq tumanida 6 968 
gektarni tashkil etdi. Lekin, 2014 - yilda ikkinchi o‘rinni tokzorlar maydoni bo‘yicha Bulung‘ur tumani egallagan 
edi. Bulung‘ur tumani xo‘jaliklarida 2014 - yilda 5 266 gektar (2013 -yilda 4 638 gektar; 2011 -yilda ham 4 638 
gektar edi; 2010 -yilda 11 620 gektar bo‘lgan).

Hosildorlik bo‘yicha qilingan iqtisodiy tahlilimiz shuni ko‘rsatadiki, viloyat tokzorlaridan olingan hosil 2023 
- yilda 156 s/ga ni tashkil etdi. Bu ko‘rsatkich viloyat tokzorlaridan olingan hosil 2014 - yilda rejadagi 131,0 
sentner o‘rniga, haqiqatda 138,0 sentner yoki 7,0 sentnerga rejaga nisbatan ko‘p hosil olinib, reja 105,3 foizga 
bajarildi (2013 -yilda 74 sentner; 2012 -yilda 113 sentner; 2011 -yilda 105 sentner; 2010 -yilda 40,6 sentnerdan 
hosil olingan). 2023 - yil bilan 2014 - yildagi hosildorlikni solishtirsak, shu yillar o‘rtasidagi farq har gektaridan 18 
s/ga yoki 13,0 foizga 2023 - yilda ko‘p bo‘ldi. 2023 - yilda tumanlar ichida eng ko‘p hosildorlik Urgut tumanida 
bo‘lib, 173 s/ga ni tashkil etdi. 2014 - yilda tumanlar ichida eng yuqori hosildorlik Kattaqo‘rg‘on tumanida bo‘lgan 
edi, ya’ni Kattaqo‘rg‘on tumanida biznes rejasidagi 163,8 sentner o‘rniga, haqiqatda 182,3 sentner hosil olinib, 
rejaga nisbatan 18,2 sentner yoki 11,3 foizga ko‘payib, reja 111,3 foizni tashkil etdi. 2023 - yilda eng past hosil 
viloyat tumanlari tokzorlaridan olingan hosil Jomboy tumanida 105 s/ga ni tashkil qildi. Bu ko‘rsatkich, ya’ni 
past ko‘rsatkich tokzorlardan olingan eng kam hosildorlik 2014 - yilda Kattaqo‘rg‘on shahrida bo‘lib, rejadagi 
153,7 sentner o‘rniga, haqiqatda 68,9 sentner yoki rejaga nisbatan 85 sentnerga kam bo‘lib, reja 44,8 foizga 
bajarilgan edi.

Yalpi hosil: Samarqand viloyatida uzumzorlardan 2023 - yilda 677 070 tonna hosil olindi. Bu ko‘rsatkich 
2014 - yilda biznes rejadagi 472 000 tonna o‘rniga 497 316 tonna hosil olinib, 25 316 tonnaga rejaga nisbatan 
ko‘p hosil olingan edi (2013 -yilda 180 928 tonna; 2012 -yilda 275 658 tonna; 2011 -yilda 254 721 tonna; 2010 
-yilda 234 492 tonna). Agar 2023 - yil bilan 2014 - yildagi yalpi hosilni solishtirsak, 2023 - yilda 179 754 tonnaga 
yoki 36,2 foizga ko‘p bo‘ldi.

To‘liq tannarx: 2023 - yilda ushbu yalpi hosilni olish va sotish uchun 1 887 970 mln so‘m xarajat sarf bo‘ldi. 
2014 - yilda esa yalpi xarajatlar rejadagi 310 566 mln so‘m o‘rniga, haqiqatda 359 902 mln so‘m yoki 49 336 
mln so‘mga yoki 15,9 foizga ko‘p sarflanib, reja 115,9 foizga bajarilgan edi. 2023 - yil 2014 - yilga nisbatan 1 
528 068 mln so‘mga yoki 4,6 martaga xarajat miqdori oshdi.

Yalpi pul tushumi: 2023 - yilda 2 634 111 mln so‘m bo‘lgan bo‘lsa, 2014 - yilda 405 741 mln so‘m o‘rniga 
482 066 mln so‘m bo‘lib, 76 325 mln so‘mga yoki 18,8 foizga ko‘payib, reja 118,8 foizga bajarildi. 2023 - yildagi 
tushum 2014 - yilga nisbatan 2 152 045 mln so‘mga yoki 4,5 martaga ko‘p bo‘lgan.

Foyda: 2023 - yilda uzumchilikdan olingan foyda 746 141 mln so‘mni tashkil etdi. 2014 - yilda esa rejadagi 
95 175 mln so‘m o‘rniga 122 164 mln so‘m foyda olinib, rejaga nisbatan 26 990 mln so‘mga yoki 28,4 foizga 
oshdi, reja 128,4 foizga bajarildi. 2023 - yilda 2014 - yilga nisbatan 623 977 mln so‘mga yoki 5,1 martaga ko‘p 
foyda olingan.

1 gektarga xarajatlar: 2023 - yilda 43 378 ming so‘m bo‘lsa, 2014 - yilda rejalashtirilgan 8 639 ming so‘m 
o‘rniga haqiqatda 10 011 ming so‘m sarflangan, ya’ni 1 372 ming so‘mga yoki 15,9 foizga ko‘payib, reja 115,9 
foizga bajarilgan. 2023 - yildagi xarajatlar 2014 - yilga nisbatan 33 367 ming so‘mga yoki 3,33 martaga oshgan.

1 gektardan tushgan pul tushumi: 2023 - yilda 60 521 ming so‘mni tashkil qilgan bo‘lsa, 2014 - yilda 
rejadagi 2 647 ming so‘m o‘rniga 3 398 ming so‘m bo‘lgan va rejaga nisbatan 751 ming so‘mga yoki 28,4 foizga 
oshgan, reja 128,4 foizga bajarilgan. 2023 - yilda bu ko‘rsatkich 2014 - yilga nisbatan 57 123 ming so‘mga yoki 
16,8 barobarga oshgan.

Iqtisodiy samaradorlik kategoriyasining eng yakuniysi bo‘lgan rentabellik darajasi: Samarqand viloyatida 
uzumchilikda 2023 - yilda 39,0 foiz bo‘ldi. Bu ko‘rsatkich 2014 - yilda 30,6 foiz o‘rniga 33,9 foizga reja uddalandi 
yoki rejaga nisbatan haqiqatda 3,3 punktga oshdi. (2013 -yilda viloyat bo‘yicha uzumchilik tarmog‘ida rentabellik 
darajasi 38,8 foiz; 2011 -yilda 40,1 foiz; 2010 -yilda 22,7 foiz bo‘lgan edi).

Viloyatdagi 2023 - yilda tumanlar ichida eng yuqori ko‘rsatkichga erishgan tuman Tayloq tumani bo‘lib, 
uzumchilik tarmog‘ida 44,3 foiz rentabellik darajasiga ega bo‘ldi. Urgut tumanida 2014 - yilda rentabellik darajasi 
rejadagi 37,6 foiz o‘rniga, haqiqatda 38,5 foizni tashkil etdi. Bu rejaga nisbatan 0,9 punktga ko‘pdir (2013 -yilda 
viloyat tumanlari ichida eng yuqori 40,4 foiz; 2011 -yilda 41,8 foiz; 2010 -yilda 25,3 foiz).

2014 - yilda Narpay tumanida rejadagi 26,6 foiz o‘rniga 29,9 foizni tashkil etdi yoki 3,3 punktga rejadagiga 
nisbatan yuqori bo‘ldi. Nurobod tumanida rejadagi 25,0 foiz o‘rniga, haqiqatda 27,4 foiz; Payariq tumanida 
rejadagi 25,2 foiz o‘rniga, haqiqatda 27,4 foizni tashkil etdi. (2013 -yilda esa eng kam rentabellik darajasi 
Narpay, Nurobod va Payariq tumanlarida bo‘lgan: mos ravishda 31,6; 32,5; 34,2 foizni tashkil etgan edi).

Olim va mutaxassislarning juda ko‘p ilmiy-amaliy tavsiyalari mavjud bo‘lib, ulardan oxirgisi kimyo fanlari 
nomzodi yosh olim O‘ktam Ostonovning ilmiy-amaliy tavsiyasidir. 1 gramm gidrogel moddasi o‘zida 800–1000 
gramm suvni shimib olishini hisobga olsak, bir gektar yerga 35–40 kilogramm sepilganda, o‘simlikning suvga 
bo‘lgan ehtiyoji ta’minlanadi.

Bizning ilmiy hisob-kitoblarimizga binoan, 1 gektar tokzorlarga 5–10 kilogramm gidrogel moddasi yetarli 
bo‘ladi. Tarkibida azotli o‘g‘itlar borligi tufayli gidrogel moddasi hosildorlikni oshirish bilan birga besh yilgacha o‘z 
xususiyatini yo‘qotmasligi ilmiy-amaliy tajribalar asosida aniqlangan. Respublikamizdagi lalmi yerlarga sepilsa, 
45 foizgacha suv tejalishiga erishish mumkin ekan.

Hozirgi vaqtda gidrogel moddasi Namangan va Xorazm viloyatlaridagi 5 gektar yerlarda sinovdan 
o‘tkazilmoqda. Muallifning bergan ma’lumotiga ko‘ra, har bir kilogrammi uchun 20–40 dollar (qaysi mamlakatdan 
va qaysi transport bilan olib kelinishiga qarab) atrofida valyuta sarflanishi aytilgan. Respublikamizda ishlab 
chiqarilsa, bir kilogramm gidrogel 5 dollarga tushadi, o‘rtadagi farq esa 15–35 dollar bo‘ladi.

Gidrogel yer qatlamlariga jo‘natilganda suvni o‘ziga shimib oladi va issiqda asta-sekin sarflaydi. Ayni paytda 
gidrogel moddasini “O‘zkimyo-sanoat” tasarrufidagi Toshkent kimyo-texnologiya ilmiy tadqiqot institutida olimlar 
tomonidan yaratilgan minitexnologiya asosida ishlab chiqarish mo‘ljallangan. Mazkur minitexnologiya yordamida 
kuniga 1,5 tonna gidrogel ishlab chiqariladi. Keyinchalik talabga qarab innovatsion texnika va texnologiyasini 
takomillashtirish, mahsulot salmog‘ini oshirish mumkin.

Bizning hisob-kitoblarga ko‘ra, gidrogelga o‘xshash moddani xorijdan olib kelishning har bir kilogrammi 
uchun 24–48 dollar sarflanadi (masalan, Germaniyadan olib kelish). O‘zimizdagi xom-ashyo qoldiqlardan 
ishlab chiqarilganda esa 4,0–4,5 dollar sarf bo‘ladi. Tokzorlarda qo‘llash ham tarmoq rentabellik darajasini 
10–15 foizga oshiradi.

X U L O S A  V A  T A K L I F L A R
Yuqoridagi holatlar narx va baholarning o‘zgarishi bozor iqtisodiyoti davridagi o‘zgarishlariga ham bog‘liq 

bo‘ldi. Uzumchilik – qishloq xo‘jaligining tez rivojlanayotgan tarmoqlaridandir. Mamlakatda ishlab chiqarilgan 
qishloq xo‘jalik mahsulotlarining yarmidan ko‘pi o‘simchilik sohasiga to‘g‘ri keladi. Samarqand viloyatida 
uzumchilikda 2014-yilda rentabellik darajasi 33,9 foizga yetgan. Ayni paytda gidrogel moddasini “O‘zkimyosanoat” 

tasarrufidagi Toshkent kimyo-texnologiya ilmiy tadqiqot institutida olimlar tomonidan yaratilgan minitexnologiya 
asosida ishlab chiqarish boshlangan. Istiqbolda tarmoqni rivojlantirish dasturi yaratildi, gidrogel moddasidan 
foydalanish va mavjud suv resurslaridan tejamkorlik bilan foydalanishning imkoniyatlari mavjud.

Takliflar:
Uzumchilikka ixtisoslashgan qishloq xo‘jalik korxonalari bilan (dehqon, fermer, mulkchilikning boshqa 

shakllarida faoliyat ko‘rsatayotgan korxonalar, ayniqsa infratuzilma yo‘nalishida) qishloq xo‘jalik mahsulotlarini 
ishlab chiqarish, qayta ishlash, tashish, saqlash, sublimatsiya qilish, birgalikda eksport qilish, kadrlarni qayta 
tayyorlashni yanada yo‘lga qo‘yish, oziq-ovqat mahsulotlari qoldiqlaridan samarali foydalanib, chorvachilik 
tarmog‘ida yem-xashak jamg‘armalariga ega bo‘lib rivojlantirish, bu tarmoqlarda ham joylarda qo‘shma 
korxonalar tuzishni tezlashtirish zarur;

Tomchilatib sug‘orish modellarini ishlab chiqaruvchi xorij kompaniyalari bilan Respublikamiz hududlarida 
faoliyatni birga, kamida 5 yil muddat bilan davom ettirish sharti asosida qo‘shma korxonalar tuzib, tezda ishni 
qumoq-bo‘z tuproqli maydonlarda boshlashni tashkil etish;

Qishloq joylarda xorijlik hamkorlar ishtirokida kollejni tamomlagan, tadbirkorlikka intiluvchi yoshlarni 
jalb qilgan holda, gidrogel va shunga o‘xshash moddalarni ishlab chiqarishga ixtisoslashgan kichik va o‘rta 
zavodlarni, sexlarni imtiyozli mikrokreditlar ajratish yo‘li bilan qurib ishga tushurish.

